
Shri Kalpakambika mangalastotram

శ్రీకల్పకామ్బికా  మఙ్గలస్తోత్రమ్ 

ఓఙ్కారస్వరమూలాయై ఓఙ్కారాధారరూపిణి
మయిలాపుర భాగ్యమూలే కల్పకే తే సుమఙ్గలమ్  ॥ ౧॥
ఐం వాగ్విలాసదాయిన్యై  కపాలిహృదయేశ్వరి ।
వార్ధితీరగృహం  దత్తం కల్పకే తే సుమఙ్గలమ్  ॥౨॥
క్లీఙ్కారగుప్తమాయేశి  పుంస్త్వే త్వం కృష్ణవిగ్రహా   ।
క్షీరవార్ధిమాహాగేహే  కల్పకే తే సుమఙ్గలమ్  ॥ ౩॥
సౌం బీజగతశక్త్యాఖ్యసున్దరి  భువనే శివే ।
హిమవద్భాగ్యసమ్భూతే కల్పకే తే సుమఙ్గలమ్  ॥ ౪॥
నృత్యద్గణేశసన్తుష్టే  స్కన్దకోపనివారణి  ।
జనని శబ్దపూజ్యే  తే కల్పకే తే సుమఙ్గలమ్  ॥ ౫॥
అస్పష్టయౌవనే  బాలే మహారాజ్ఞ్యన్తకాన్తకే   ।
అభిరామి మహాభాగే కల్పకే తే సుమఙ్గలమ్  ॥౬॥
పూర్ణే పుణ్యతమే పుణ్యే పుణ్యాపుణ్యవివర్జితే  ।
బ్రహ్మసూచ్యే  బ్రహ్మవాచ్యే  కల్పకే తే సుమఙ్గలమ్  ॥ ౭॥
కాలస్వభావవిహితజన్మమృత్యుజరాన్తకే ।
ఆదిమాతర్నమస్యన్ త్వామర్పయేఽత్ర సుమఙ్గలమ్  ॥౮॥
మన్దస్మితమహాసూత్రబద్ధమాహేశ్వరేశ్వరి    ।
మహాయాసవినాశాయ కల్పకే తేఽస్తు మఙ్గలమ్  ॥౯॥
విషాశనాచ్చిరఞ్జీవీ  బభూవ శశిశేఖరః ।
త్వద్వీక్షణవిశేషేణ తస్మాత్తేఽస్తు సుమఙ్గలమ్  ॥ ౧౦॥
బాలాపాదసరోజాక్తశేషశాయికృతం హరిః ।
మఙ్గలం  కల్పకామ్బాయాః కరోతు శుభదం సదా ॥ ౧౧॥

శ్రీకల్పకామ్బికా  మఙ్గలస్తోత్రమ్ 

ఇతి వాధూలగోత్రోద్భవేన  శ్రీవేఙ్కటేశ్వరార్యస్య
పుత్రేణ  శ్రీశేషశాయీశర్మాఖ్యేన  విరచితం
శ్రీకల్పకామ్బికామఙ్గలస్తోత్రం    సమ్పూర్ణమ్  ।

